
Հայաստանի Հանրապետության կենտրոնական
բանկի խորհրդի 2016 թվականի մարտի 15-ի թիվ
40-Ն որոշման մեջ լրացում և փոփոխություններ
կատարելու մասին

2026-04-07
Հայաստանի Հանրապետության
 կենտրոնական բանկի խորհուրդ

    Որոշում թիվ 83-Ն

07.04.2026

Հայաստանի Հանրապետության կենտրոնական բանկի խորհրդի 2016 թվականի
մարտի 15-ի թիվ 40-Ն որոշման մեջ լրացում և փոփոխություններ կատարելու մասին

հրապարակման ամսաթիվ՝ 14.04.2026

Նպատակ ունենալով կազմակերպել Հայաստանի Հանրապետության դրամանիշերի
շրջանառությունը,  Հայաստանի  Հանրապետության  բանկային  համակարգում
կանխիկ  դրամով  իրականացվող  գործառնությունները,
հիմք  ընդունելով  «Հայաստանի Հանրապետության  կենտրոնական բանկի  մասին»
օրենքի 2-րդ հոդվածի 3-րդ մասը, 20-րդ հոդվածի 1-ին մասի «ե» և «է» կետերը, 42-րդ
և  47-րդ  հոդվածները,  «Նորմատիվ  իրավական  ակտերի  մասին»  օրենքի  33-րդ
հոդվածի 1-ին և 3-րդ մասերը և 34-րդ հոդվածը՝  Հայաստանի Հանրապետության
կենտրոնական բանկի խորհուրդը

Ո ր ո շ ու մ է .

1. Հայաստանի Հանրապետության կենտրոնական բանկի խորհրդի 2016 թվականի
մարտի  15-ի  ««Հայաստանի  Հանրապետության  դրամանիշերի  վճարունակության,
հնամաշության  հատկանիշները:  Հայաստանի  Հանրապետության  տարածքում
գործող բանկերում կանխիկ դրամով կատարվող գործառնությունները» կանոնակարգ
9-ը  հաստատելու  մասին»  թիվ  40-Ն  որոշմամբ  հաստատված  «Հայաստանի
Հանրապետության  դրամանիշերի  վճարունակության,  հնամաշության



հատկանիշները:  Հայաստանի  Հանրապետության  տարածքում  գործող  բանկերում
կանխիկ դրամով կատարվող գործառնությունները» կանոնակարգ 9-ում (այսուհետ`
Կանոնակարգ) կատարել հետևյալ լրացումը և փոփոխությունները.
1) Կանոնակարգը լրացնել հետևյալ բովանդակությամբ 2․11-րդ կետով․
«2.11․  Ֆինանսական  գործառնությունների  իրականացման  ավտոմատ  սարք
(այսուհետ՝  ՖԳԻԱՍ)՝  համաձայն  Հայաստանի  Հանրապետության  կենտրոնական
բանկի խորհրդի 2011 թվականի օգոստոսի 16-ի  «Ավտոմատ ինքնասպասարկման
սարքերի  միջոցով  ֆինանսական  գործառնությունների  իրականացման  կարգը
հաստատելու  մասին»  թիվ  209-Ն  որոշման։»,
2)  Կանոնակարգի  12.2-րդ  կետում  և  Հավելված  12-ում  «բանկոմատ»  և
«բանկոմատներ»  բառերը`  համապատասխան  հոլովաձևերով,  փոխարինել
համապատասխանաբար  «ՖԳԻԱՍ»  և  «ՖԳԻԱՍ-ներ»  բառերով  և  դրանց
համապատասխան  հոլովաձևերով,
3) Կանոնակարգի 17.11-րդ կետում «Բանկոմատների» բառը փոխարինել «ՖԳԻԱՍ-
ների» բառով, իսկ «բանկոմատներ» բառը «ՖԳԻԱՍ» բառով,
4)  Կանոնակարգի Հավելված 1-ը շարադրել  նոր խմբագրությամբ՝  համաձայն սույն
որոշման Հավելված 1-ի,
5) Կանոնակարգի Հավելված 6-ը շարադրել նոր խմբագրությամբ` համաձայն սույն
որոշման Հավելված 2-ի:
2. Սույն որոշումն ուժի մեջ է մտնում 2026 թվականի ապրիլի 16-ից:

Հավելվածներ

Հայաստանի Հանրապետության
կենտրոնական բանկի նախագահ`                      Մարտին Գալստյան
Երևան

